ԱՄՓՈՓԱԹԵՐԹ
«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն և Հայաստանի Հանրապետության կառավարության 2014 թվականի մարտի 19-ի N 363-Ն որոշումներում փոփոխություններ և լրացումներ կատարելու» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ
	Հ/Հ



	Գործադիր մարմնի
անվանումը
	Բարձրացված հարցերի հակիրճ բովանդակությունը

	Ընթացքը 

	1. 
	ՀՀ ֆինանսների նախարարություն
	«Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն և Հայաստանի Հանրապետության կառավարության 2014 թվականի մարտի 19-ի N 363-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) ձևակերպումների վերաբերյալ հայտնում ենք.

1. Նախագծի 2-րդ կետի 1-ին ենթակետում «1,280,317.0» և «1,265,700.0» թվերը անհրաժեշտ է փոխարինել համապատասխանաբար «1,285,317.0» և «1,270,700.0» թվերով:
2. Անհրաժեշտ է Նախագծի N 7 Հավելվածի գլխավերևում «նշանով» բառից հետո ավելացնել «,իսկ նվազեցումները` փակագծերում)» բառերը:
3. Նախագծի 5-րդ հավելվածով հաստատվող գնումների պլանի ՀՀ Գեղարքունիքի մարզպետարանի 04.05.01 «1.Պետական նշանակության ավտոճանապարհների հիմնանորոգում» ծրագրի 45233142-1 CPV կոդով «ճանապարհների վերանորոգման աշխատանքներ» գնման առարկայի մասով LSFinance համակարգում առկա են կնքված պայմանագրեր և ազատ մնացորդը չի բավարարում հիշյալ վերաբաշխումը կատարելու համար:

4. Նախագծի 7-րդ հավելվածով բյուջետային ծախսերի տնտեսագիտական դասակարգման «Հատուկ նպատակային նյութեր» 4269 հոդվածով 4.1 և 4.2 կետերով նախատեսված գույքի ձեռքբերման նպատակով կատարվող փոփոխությունների մասով  անհրաժետ է ներկայացնել գնումների պլանի փոփոխություն:

Նախագծի բովանդակային հարցերի վերաբերյալ հայտնում ենք.

1.«Գնումների մասին» ՀՀ օրենքի (այսուհետ` Օրենք) 20-րդ հոդվածի 3-րդ մասի համաձայն գնումների հայտարարությունը նախապես հրապարակելու միջոցով կարող է բանակցային ընթացակարգ կազմակերպվել, եթե արտակարգ կամ անկանխատեսելի այլ իրավիճակի առաջացման հետևանքով ծագել է գնման անհետաձգելի պահանջ, որի բնույթը կամ դրան առնչվող ռիսկերը տվյալ գնումը բաց ընթացակարգով իրականացնելը ժամկետի առումով դարձնում են անհնար, պայմանով, որ նման պահանջը հնարավոր չէր կանխատեսել:
Գնումների մասին ՀՀ օրենսդրության համաձայն նշված գնման ձևով ընթացակարգի կազմակերպման համար պահանջվում է շուրջ 30 օրացուցային օր: Ընդ որում նշված ժամկետի մեջ հաշվարկվում է նաև նախաորակավորման ընթացակարգի կազմակերպման համար նախատեսված 10 օրացուցային օրը: 

Հաշվի առնելով վերոգրյալը առաջարկում ենք քննարկել Նախագծով նախատեսված Սիս համայնքի միջնակարգ դպրոցի մասնակի, Բերդիկ և Ջրահովիտ համայնքների միջնակարգ դպրոցների սանհանգույցի և Արևաշող համայնքի դպրոցի վերանորոգման աշխատանքների գնման գործընթացը՝ Օրենքի 20-րդ հոդվածի 3-րդ մասի հիման վրա մրցակցային եղանակով կազմակերպելու հնարավորության հարցը, նկատի ունենալով նաև, որ ՀՀ կառավարության 10.02.2011թ. N 168-Ն որոշմամբ հաստատված կարգի 3-րդ կետի հիման վրա` Նախագծով նախատեսվող շինարարական աշխատանքների իրականացման համար կարող է սահմանվել նաև, որ տվյալ դեպքում չի կիրառվի նախաորակավորման ընթացակարգ, ինչի արդյունքում ընթացակարգի կազմակերպման ժամկետը կնվազի 10 օրացուցային օրով և կտևի շուրջ 20 օր:

2. Ինչ վերաբերում է Նախագծով նախատեսված հատկացումներին, ապա համապատասխան հաշվարկ-հիմնավորումների (ներառյալ շինարարական աշխատանքների նախագծանախահաշվային փաստաթղթերի) բացակայությամբ պալմանավորված մեր իրավասությունների շրջանակներում կարծիք հայտնել չենք կարող:


	Ընդունվել է:

Ընդունվել է:

Ընդունվել է և պայմանագրերում կատարվել է համապատասխան փոփոխություն:

Ընդունվել է:

Չի ընդունվել:

Ընդունվել է ի գիտություն:




